Titulo: Mapa do Ceo

RESUMO:
O proposito deste proxecto é axudar as persoas con discapacidades visuais a entender 0 noso
concepto do ceo nocturno mediante un mapa deste con constelacions e estrelas en relevo
impreso en 3D. O mapa consiste na representacion tactil do ceo nocturno visto desde Galicia.
Mostra as constelacions mais importantes e significativas en distintas cores, para axudar as
persoas sen unha cegueira total a diferenciar con facilidade as distintas zonas do mapa. As
estrelas estan feitas dun material que brilla na escuridade.
Proxecto iniciado no curso 21-22 en tecnoloxia que segue a medrar. Participamos en eventos
como a Maker Faire, o Dia da Ciencia na Rua 2022 e en Ciencia en accion en Catalufia.
Contamos cé asesoramento de Agrupacién astronémica, para simplificar as constelacions, e da
Fundacion ONCE, para asesorarnos nas necesidades dos seus usuarios.

Datos personais: Lola Reboredo Rodriguez, Laura Gil Lago e Jana Tort Lépez, alumnas de

4° de ESO en IES Menéndez Pidal Zalaeta (A Coruia).Docente. Paz Freire Campo.
DESCRICION:
Introducién:
O proxecto comezou o ano pasado como un traballo da nosa aula de tecnoloxia. O noso instituto
leva xa uns anos traballando neste tipo de proxectos para axudar a xente con discapacidades
mediante axudas impresas en 3D. Este proxecto no que levamos xa traballando uns anos
chamase desefio e son e ten como obxectivo facer cultura accesible e inclusiva.
A idea deste proxecto é axudar a persoas non videntes a percibir o que cofilecemos como ceo
nocturno. Deseflamos chapas de constelacions e este mapa con relevo, os imprimimos e os
divulgamos en plataformas para compartilos libremente.
Nas chapas de cada constelacion, ademais esta o nome destas en braille e tinta (en relevo).
Propésito:
Crear materiais (de clase, traballo ou educativos) que servan tanto para xente con discapacidades
visuais como para xente vidente. O propdsito é proporcionar a xente non vidente ou con
dificultades para a visién a capacidade de aprender dunha forma mais dinamica, divertida e
entendible. O noso obxetivo principal é facer este tipo de ferramentas didacticas para usos mais
universais. Contribuir a crear unha ciencia mais rica e diversa a través da tecnoloxia.
Estudo do estado da arte:
Cando buscamos outros proxectos similares ao noso para ter inspiracion e saber o que xa creara
a xente, atopamos con algun que outro mapa tactil. Estos eran distintos ao noso (unha soa cor,
relevo nas galaxias, sen 0s nomes nin ningunha escritura en braille), pero axudaronnos a mellorar
o noso. Non atopamos ningin mapa tactil do ceo nocturno perceptible desde o norte, polo que

decidimos facer o noso mapa do ceo estrelado galego.


https://paztecnoloxia.wixsite.com/desenoeson

Hipétese:

A nosa hipoétese é que tras usar, tocar e ver 0 mapa, as persoas non videntes poderan saber como
€ 0 ceo nocturno ademais de aprender as formas e os nomes das constelaciéns que se incluen
escritos en relevo nas chapas (en braille e en tinta). Os materiais empregados na impresion con
diferentes texturas e propiedades luminiscentes permiten ser tactiles pero tamén ser usados con
outros fins na oscuridade.

Fundamentos tedricos:

O mapa representa un ceo estrelado mostrando as constelacidons mais importantes que podemos
ver desde Galicia. A nosa fontes foi un mapa (ademais dun obradoiro de astronomia para
principiantes ) publicado e simplificado por AAIO.

Tamén tivemos unha actividade formativa sobre as deficiencias visuais e sobre braille na sede de
ONCE en A Coruna, onde nos ensinaron como as persoas con discapacidades visuais perciben
as cousas. Explicaronnos que factores debia ter o noso proxecto para que as persoas non
videntes poderan usalo e entendelo perfectamente, ademais ensinaronnos outros proxectos xa
feitos para que os usaramos coma inspiracién para o noso reto.

Material e métodos:

O deseno do mapa fixémolo na clase de tecnoloxia coa axuda d@s nos@s compafieir@s e como

actividade de ZalaTecno. Os pasos e método que seguimos foron as seguintes

e creacion das chapas das constelaciéns en 3D,as disefiamos en freecad, empregando
distintos cores.

e disefio do mapa, o cal contaba con todas as constelacidns que aparecian nas chapas, Para
desefiar o mapa o dividimos en cadrados e desefiamos cada unha parte con Freecad.

e Unha vez impreso os colaboradores de AAIO correxiu algun que outro erro e axudounos a
perfeccionar o mapa.

e Despois de facer todos estes pasos probamos por primeira vez o proxecto con xente non

vidente para que eles deran as suas opinions e se tifiamos algo que mellorar.

Tanto para as chapas como para o mapa empregamos dous tipos de filamentos basados en PLA,
un que ten pequenas particulas de purpurina que usamos para facer os fondos e outro que brilla
na escuridade para as estrelas. Ambos son uns termoplasticos que se obtefien a partir de material
vexetal que fai posible que sexan biodegradables.

Resultados:

Presentamos o resultado do noso traballo en diferentes eventos como o Dia da Ciencia na rua, na
Makerfaire 2022 e en Ciencia en accion en Ctaluia, e ali puidemos probar o noso proxecto e

vimos como este era practico e interesante para non videntes e videntes e como lles permitia

descubrir as distintas constelacions e aprender os seus nomes.

Ademais diso dixéronnos que lles gustou o proxecto e no caso das persoas non videntes que foi
de moita axuda para aprender cousas sobre o ceo e as estrelas. Tamén tivemos a oportunidade
de falar cuns astronomos a nivel internacional (en Ciencia en accién), que nos felicitaron polo
noso proxecto e falaron con nés sobre estes temas, ademais neste mesmo evento tivemos a
oportunidade de probalo con algunhas persoas cegas que agradeceron o noso traballo e dixeron
que estaba moi ben.

Conclusions:

A principal conclusion que sacamos despois de facer este proxecto e de probalo con xente, tanto
vidente coma non vidente, é que non é tan dificil facer ferramentas educativas que servan para
instruir a todo mundo, xa sexan persoas con algun tipo de discapacidade ( visual ou de outro tipo)
como persoas sen elas. Tamén concluimos que por modificar levemente algunhas cousas neste

tipo de materiais educativos, podemos facelos mais accesibles para todo o mundo.
Bibliografia:

As nosas fontes principais foron os obradoiros nos que participamos, tanto da Agrupacién de
Astrénomos |10, que tamén nos proporcionou os mapas de referencia, coma os da ONCE, que nos
proporcionou os alfabetos de braille. Tamén empregamos un programa de desefio 3D (Freecad) e
outro de debuxo en Drive para o desefio das chapas e o mapa tactil.

https://paztecnoloxia.wixsite.com/desenoeson — Enlace a paxina do noso proxecto

https://agrupacionio.com/es — Paxina da Agrupacion Astronomica 10

https://www.fundaciononce.es/es— Paxina principal da ONCE

https://www.freecad.org/index.php?lang=es_ES — Programa de desefio 3D

